
ᐱᔾᔪᑕᐅᔪᖅ: ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᑦ ᖃᓕᕋᓖᑦ ᑭᓪᓕᓕᐅᕐᑕᐅᓯᒪᓂᖓᒍᑦ Subarea 0,ᒥ ᐊᑯᑎᑦᑐᖅ ᖃᔨᕋᓕᖏᓐᓂᑦ 
ᐊᑯᓐᓂᖏᓐᓂ ᐊᕐᕌᒍᑦ  2021 ᐊᒻᒪ 2022 ᐃᖃᓪᓂᐊᕐᓇᕐᑎᓪᓗᒍ  
 
ᒥᔅᑕ ᐋᕆᐊᕐᒧᑦ: De 
 
ᖁᔭᓐᓇᒦᑦ ᑎᑎᖃᓄᑦ ᔪᓚᐃ 28,ᒥ ᑐᒃᓯᕋᕈᑎᓄᑦ ᐃᑲᔪᕐᑕᐅᔪᒪᓪᓗᑎᒃ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᓄᑦ, (NFA) 
ᐱᔾᔪᑎᖃᕐᓱᑎᒃ ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᓂᒃ (TAC) ᐊᑯᑭᑦᑐᓂᖅ ᖃᓕᕋᓕᓐᓂᑦ ᐅᕙᓂ Subarea 0+1 (ᐃᒪᕐᐱᒥ) 
ᐊᕐᕌᒍᖏᓐᓂ 2021 ᐊᒻᒪ 2022 ᐃᖃᓪᓕᐊᕐᓇᕐᑎᓪᓗᒍ, ᐊᒻᒪ ᑖᒃᑯᐊ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᖁᕕᐊᓱᑦᑐᑦ 
ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᑦ ᒥᒃᓵᓄᑦ ᐅᕙᓂ Subarea 0, ᑐᓂᓯᓂᒃᑯᑦ ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᓂᒃ 
ᓇᓗᓇᐃᕐᑕᐅᓯᒪᔪᓂ 0A,ᒥ ᐊᒻᒪ  0B,ᒥ ᐊᒻᒪ ᓄᓇᕗᒻᒥ ᐃᖃᓗᒐᓱᐊᕈᓐᓇᕐᓂᖏᓐᓄᑦ ᑖᒃᑯᓇᖓᑦ  Division 0A,ᒥ ᐊᒻᒪ 0B,ᒥ.    
 
ᔪᓚᐃ 23, 2020,ᒥ, ᑲᓇᑕᒥ ᐃᒪᕐᒥᐅᑕᓕᕆᔨᒃᑯᑦ, (DFO) ᑲᑎᒪᖃᑎᖃᓚᐅᕐᒪᑕ ᐱᓕᕆᖃᑕᐅᕙᑦᑐᓂᒃ ᐅᖃᐅᓯᖃᖁᓪᓗᒋᑦ 
ᐃᓱᒪᒋᔭᖏᓐᓂᒃ ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᑦ ᒥᒃᓵᓄᑦ ᐅᕙᓂ Subarea 0 ᐊᑯᑭᑦᑐᑦ ᖃᓕᖏᓐᓂᑦ ᐊᕐᕌᒍᓂ 2021 ᐊᒻᒪ 2022 
ᐃᖃᓪᓕᐊᕐᓇᕐᑎᓪᓗᒍ. ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑎᒪᔩᑦ ᐃᓚᐅᓯᒪᔪᑦ ᑲᑎᒪᑎᓪᓗᒋᑦ ᐅᖄᓚᐅᑎᒃᑯᑦ ᐊᒻᒪ ᓇᓗᓇᐃᔭᐃᓯᒪᓪᓗᑎᒃ 
ᐅᑯᓂᖓ ᑭᒡᒐᕐᑐᕐᓱᑎᒃ ᓄᓇᕗᒻᒥ ᐃᖃᓗᓕᕆᓂᒃᑯᑦ ᑮᓇᐅᔭᓕᐅᕐᓂᕐᒧᑦ ᑐᕌᖓᔪᓂᒃ:  

• ᒪᓕᓪᓗᒋᑦ ᑲᓇᑕᐅᑉ ᑲᓇᓐᓇᖓᓂ ᐅᑭᐅᕐᑕᕐᑐᒥᓗ ᐃᖃᓗᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᑲᑎᒪᔨᖏᑕ ᑭᐅᔾᔪᑎᖏᑦ ᑲᓇᑕᒥ 
ᐊᕐᕌᒍᒥ ᕿᒥᕐᕈᓂᖏᑎᒍᑦ ᐊᑲᐅᖏᑦᑐᒃᑯᑦ ᐊᑦᑐᐃᓂᖃᑐᐃᓐᓇᕆᐊᖃᓂᐊᓂᒃ ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᑦ 
ᑐᒃᓯᕋᕐᑕᐅᑎᓪᓗᒋ ᐅᓄᕐᓯᒋᐊᕌᔪᓪᓗᒋᑦ 5%,ᒧᑦ ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᓂᑦ, ᐊᒻᒪ ᓄᓇᕗᒻᒥ ᐃᖃᓗᓕᕆᓂᕐᒧᑦ 
ᑲᑐᔾᔨᖃᑎᒌᑦ ᐅᖃᕐᓯᒪᓪᓗᑎᒃ ᒥᑭᔪᒥᒃ ᐊᖏᓪᓕᒋᐊᕐᑕᐅᓂᖃᕐᐸᑕ ᐊᒃᓱᐊᓗᒃ ᐃᑲᔪᕐᓂᖃᕋᔭᕐᒪᑕ ᑮᓇᐅᔭᓕᐅᕐᓂᒃᑯᑦ 
ᓄᓇᕗᒻᒥ ᐃᖃᓗᓕᕆᓂᒃᑯᑦ ᐊᒻᒪ ᓄᓇᓕᓐᓂᒃ.  
 

• ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐅᖃᐅᓯᖃᓚᐅᕐᒥᔪᑦ ᐃᓱᒫᓗᒍᑎᒋᔭᒥᓂᒃ ᐱᔾᔪᑎᖃᕐᓱᑎᒃ ᐱᖓᓱᓂ ᐊᕐᕌᒍᓂ 
ᑲᒪᒋᔭᐅᓯᒪᖏᓐᓂᖏᓐᓂᒃ ᑲᒪᒋᔭᕆᐊᓖᑦ ᐊᕐᕌᒍᑕᒪᒥ ᐊᔾᔨᒌᖏᑦᑐᓂᒃ-ᐅᒪᔪᓂᒃ ᓄᖑᓐᓂᐅᔭᕐᑐᒋᔭᐅᔪᓂᒃ ᖃᐅᔨᓴᕐᓂᒧᑦ, 
ᐱᔾᔪᑎᒋᓪᓗᒍ ᒪᕐᕈᓄᑦ ᐊᕐᕌᒍᓄᑦ ᖃᐅᔨᓴᕐᓯᒪᖏᓐᓂᖏᓐᓂᒃ ᐊᒻᒪ ᐊᑕᐅᓯᕐᓂᒃ ᖃᐅᔨᓴᕈᑕᐅᓯᒪᔪᓂᒃ ᓴᖅᑭᑎᓯᓯᒪᓪᓗᑎᒃ 
ᓈᒻᒪᓈᖏᑦᑐᓂᒃ ᐅᓪᓗᒥ ᐊᑐᕐᑕᐅᔪᓄᑦ ᐱᔾᔪᑎᒋᓪᓗᒋᑦ. ᐊᐱᖅᑯᓯᕐᑕᖃᐅᒪᑕ ᐊᒻᒪ ᐃᓱᒫᓗᒍᑎᖃᕐᓱᑎᒃ ᓯᕗᓂᒃᓴᒥ 
ᖃᐅᔨᓴᕐᓂᐅᒐᔭᕐᑐᓂᒃ ᐊᒻᒪ ᓈᒻᒪᒻᒪᖔᑕ ᐊᑐᕆᐊᓕᓐᓄᑦ, ᑕᒪᒃᑯᐊ ᖃᓄᖅ ᐊᒃᑐᐃᓂᖃᕋᔭᕐᒪᖔᑕ ᑲᑎᓪᓗᒋᑦ 
ᐃᖃᓗᑦᑕᐅᔪᓐᓇᕐᑐᓄᑦ ᓯᕗᓂᒃᓴᒥ ᐅᖓᑖᓄᑦ 2022. ᑕᒪᒃᑯᑎᒍᓇ ᐃᑲᔪᕐᓂᖃᕋᔭᕐᒪᑦ ᐱᕕᒃᓴᖃᕐᑎᑦᓯᓂᒃᑯᑦ 
ᐊᒥᓲᖏᑦᑐᓄᑦ ᐅᓄᕐᓯᒋᐊᕐᑕᐅᒃᐸᑕ ᐃᖃᓗᑦᑕᐅᔪᓐᓇᕐᑐᑦ ᐊᓪᓛᑦ ᐱᒻᒪᕆᐅᓂᕐᓴᐅᒻᒪᑕ.  

 
ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᕐᑎᒌᑦ ᖁᔭᓕᕗᑦ ᐊᖏᓪᓕᒋᐊᕐᑕᐅᔪᓐᓇᕐᓂᖏᓐᓂᒃ ᒥᑭᔪᒃᑰᒐᓗᐊᖅ 5%,ᒧᑦ ᐅᓄᕐᓯᒋᐊᕐᐸᑕ 
ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᑦ ᐊᕐᕌᒍᖏᓐᓂ 2021 ᐊᒻᒪ 2022. ᑖᒃᑯᐊ ᑐᑦᓯᕋᕐᑕᖏᑦ ᓈᒻᒪᓈᕐᒪᑕ ᑲᓇᑕᐅᑉ ᑲᓇᓐᓇᖓᓂ 
ᐅᑭᐅᕐᑕᕐᑐᒥᓗ ᐃᖃᓗᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᑲᑐᔾᔨᖃᑎᒌᖏᑕ ᖃᐅᔨᓴᕐᑎᖏᑕ ᐃᓱᒪᒋᔭᖏᓐᓄᑦ, ᐃᒪᐃᓕᖓᔪᓄᑦ:  



 
2020,ᒥ ᑲᓇᑕᐅᑉ ᒐᕙᒪᖏᓐᓄᑦ ᑐᒃᓯᕋᕐᑕᖅ ᐅᓇ: ᒐᕙᒪᒃᑯᑦ ᑲᔪᖏᕐᓱᐃᒻᒪᑕ ᖃᐅᔨᓴᓂᓕᕆᓂᕐᒧᑦ ᑲᑎᒪᔨᓂᒃ 
ᕿᒥᕐᕈᐃᓐᓇᖁᓪᓗᒋᑦ ᐋᖅᑭᒃᓱᐃᒋᐊᖅ ᐊᑦᑕᓇᕈᑕᐅᑐᐃᓐᓇᕆᐊᓕᓐᓄᑦ ᐃᑲᔪᕈᑎᒃᓴᓂᒃ, ᐊᒻᒪ ᐱᖃᓯᐅᑎᓗᒋᑦ ᖃᓄᖅ 
ᐊᑦᑐᐃᓂᖃᕋᔭᕐᒪᖔᑕ ᐃᖃᓗᓐᓂᐊᕆᐊᖅ ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᓂᑦ (ᓲᕐᓗ, +/- 5-15%) ᐃᖃᓗᓐᓂᑦ 
ᐊᓯᔾᔨᑐᐃᓐᓇᕆᐊᖃᓂᖏᓐᓄᑦ.  
ᑭᐅᔾᔪᑎᒃ: ᐅᓄᕐᓂᖏᓐᓂᒃ ᕿᒥᕐᕈᓂᖅ ᐆᒪᔪᑦ ᐊᑦᑕᓇᕐᑐᒥᑐᐃᓐᓇᕆᐊᓖᑦ ᐃᖃᓗᓐᓂᐊᕐᓂᒃᑯᑦ ᖃᓄᕐᑐᕈᑎᒃᓴᐃᑦ 
ᐊᑐᕐᑕᐅᔪᓐᓇᖏᒻᒪᑕ ᐊᑐᕐᓗᒋᑦ ᑐᑭᓯᒋᐊᕐᕕᒃᓴᐃᑦ ᐊᑐᕐᓱᒋᑦ ᕿᒥᕐᕈᓂᕐᒧᑦ ᐆᒪᔪᓂᒃ ᐊᒻᒪ ᐅᓄᕐᓂᖏᓐᓄᑦ 
ᑐᑭᓯᒋᐊᕈᑎᒃᓴᓂᒃ. ᐃᒫᒃ ᐊᔾᔨᒋᖏᓐᓂᖃᒪᑕ ᐅᓄᕐᑎᒋᔪᓂᒃ Whereas differences of up to 5% 
ᐊᑦᑕᓇᕈᑕᐅᖏᒻᒪᑕ ᐅᓄᕐᓂᖏᓐᓄᑦ ᐃᖃᓗᐃᑦ, sᐅᓄᕐᓯᒋᐊᕐᑎᑕᐅᓗᐊᕐᐸᑕ ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᑦ 
ᑲᔪᓯᑦᓯᐊᕋᔭᖏᒻᒪᑕ ᐊᑯᓂᐅᔪᒃᑯᑦ.  

  
ᐊᕐᕌᒍᓂ 2021 ᐊᒻᒪ 2020,ᒥ ᑲᓇᑕᐅᑉ ᑲᓇᓐᓇᖓᓂ ᐅᑭᐅᕐᑕᕐᑐᒥᓗ ᐃᖃᓗᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᑲᑎᒪᔨᖏᑕ 
ᖃᐅᔨᓴᕐᑎᖏᑦ ᐃᓱᒪᓯᒪᔪᑦ ᐃᑲᔪᕈᑎᒃᓴᓂᒃ ᐊᓯᖏᓐᓂᒃ ᐃᖃᓪᓕᐊᕐᓂᕐᒧᑦ ᐅᕙᓂ 0+1 ᐊᒻᒪ ᐃᖃᓪᓕᐊᕐᓂᒃᑯᑦ ᐊᑯᑭᑦᑐᐃᑦ 
ᐃᒪᕐᐱᖑᓐᓂᒃ, ᓲᕐᓗ ᐊᕐᕌᒍᒋᔭᑦᑎᓐᓂ, ᓯᕗᓪᓕᕐᐹᑦᓯᐊᒥ, ᐃᒫᒃ ᐃᓱᒪᒋᔭᐅᔪᑦ ᐃᖃᓪᓕᐊᖃᑦᑕᕆᐊᖅ ᐃᒪᕐᕕᖏᓐᓂ 
ᓇᓗᓇᐃᒃᑯᑕᓕᓐᓂ Divisions 1B-F, ᐊᓯᐊᓂᒃ ᐃᓱᒪᒋᔭᓂᒃ ᑐᓂᓯᓂᒃᑯᑦ. ᑕᒪᓐᓇ ᐱᔭᓪᓕᕈᑕᐅᒻᒪᕆᑦᑐᖅ ᐱᔾᔪᑎᒋᓪᓗᒋᑦ ᑭᖑᓂᕐᒥ 
ᐊᑲᐅᖏᓕᐅᑕᐅᓯᒪᔪᑦ ᐅᓄᕐᑎᑦᓯᓗᐊᕐᓯᒪᓂᕐᒧᑦ ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᓂᒃ ᐅᓄᓗᐊᕐᓂᖏᓐᓄᑦ ᐃᖃᓗᓐᓂᐊᕐᓂᒃᑯᑦ 
ᐃᒪᕐᓂ. ᒪᓕᓪᓗᒋᑦ ᐅᖃᐅᓯᐅᓯᒪᔪᑦ ᖁᓛᓂ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᕿᒥᕐᕈᓚᐅᕐᒪᑕ ᐅᓄᕐᓯᒋᐊᕐᑕᐅᓂᖏᓐᓄᒃ 
5%,ᓄᑦ ᐊᑲᐅᓈᕐᒪᑦ ᑭᖑᓂᐅᓕᕐᑐᒥ ᐊᒻᒪ ᐊᑕᓇᓕᕈᑕᐅᔾᔮᓇᓂᒃ ᐃᖃᓗᓐᓄᑦ, ᐃᖃᓗᓐᓂᐊᕐᓂᒃᑯᑦ ᐊᑯᑎᑦᑐᓂ ᕿᒥᕐᕈᔭᐅᑎᓪᓗᒍ, 
ᐊᒻᒪ ᐃᖃᓗᓕᕆᓂᐅᑉ ᕿᒥᕐᕈᔭᖑᓯᒪᓂᖏᑎᒍᑦ ᑲᔪᓯᑦᓯᐊᕐᓯᒪᔪᖅ.   
 
ᓯᕗᓂᐊᓂ ᖃᐅᔨᒪᑐᕐᓕᓂᕐᒧᑦ ᑲᑎᒪᔨᕐᔪᐊᑦ ᐅᑯᓂᖓ ᐅᖃᐅᓯᖃᕐᓯᒪᔪᑦ: ᖃᐅᔨᓴᕐᑎᒻᒪᕆᓐᓂᑦ ᑐᓂᓯᓯᒪᖏᒻᒪᑕ ᐊᓯᖏᓐᓂᒃ 
ᐃᑲᔪᕈᑎᒃᓴᓂᒃ ᐃᒪᕐᒥ ᐃᖃᓪᓕᐊᕐᐸᓐᓂᕐᒧᑦ ᐅᑯᓇᓂ ᓇᓗᓇᐃᕐᑕᐅᓯᒪᓂᓕᓐᓂ.  ᓇᓗᓇᐃᔭᕐᑕᐅᓯᒪᓂᖏᓐᓂ ᐅᕙᓂ 0A+1AB 
ᐊᒻᒪ 0B+1C-F,ᒥ. ᖃᐅᔨᓴᕐᓂᓕᕆᓂᕐᒧᑦ ᑲᑎᒪᔩᑦ ᐃᓱᒪᒃᓴᕐᓯᐅᕈᑕᐅᖁᔨᔪᑦ ᐃᖃᓪᓕᐊᕕᐅᔪᓐᓇᕐᑐᓂᒃ ᑕᒪᐃᓐᓂ 
ᐅᓄᕆᓐᓇᕐᐸᓪᓕᐊᖁᓇᒋᑦ ᐃᖃᓗᐃᑦ. ᒪᓕᓪᓗᒋᑦ ᒫᓐᓇᕋᑖᒥ ᐊᑐᕐᑕᐅᓚᐅᕐᑐᑦ ᑐᒃᓯᕋᕐᓂᕐᒧᑦ ᑲᑎᓪᓗᒋᑦ ᐃᖃᓗᑦᑕᐅᔪᓐᓇᕐᑐᑦ 
ᐅᓄᕐᓯᒋᐊᖁᓪᓗᒋᑦ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᑲᔪᕐᓯᒐᔭᕐᓂᕋᓚᐅᕐᑐᑦ ᐊᕕᑦᓯᐊᕐᓂᒃᑯᑦ 50/50 ᑲᓇᑕᒥ 
ᐅᓄᕐᓯᒋᐊᕐᑎᑕᐅᓂᖏᓐᓄᑦ ᐃᒪᕐᓂ ᓇᓗᓇᐃᕐᑕᐅᓯᒪᔪᓂᒃ 0A,ᒥ ᐊᒻᒪ 0B,ᒪ, ᐃᖃᓗᓐᓂᐊᕈᓐᓇᕐᓂᐊ ᐊᕕᓯᒪᑦᓯᐊᕐᓗᒍ.   
 
ᐱᔾᔪᑎᒋᓪᓗᒍ ᓇᓗᓇᕿᓂᐊ ᓯᕗᓂᒃᓴᒥ ᐃᖃᓗᓕᕆᓂᕐᒧᑦ ᐃᓱᒪᓕᐅᕈᓐᓇᕐᓂᕐᒧᑦ ᐊᒻᒪ ᑭᖑᕙᕆᐊᕐᑐᒻᒪᕆᐅᓯᒪᓂᖏᓐᓄᑦ 
ᐅᓄᕐᓯᒋᐊᕐᑎᑕᐅᒋᐊᖅ, ᐊᒻᒪ ᓄᓇᕗᒻᒥ ᐊᑲᐅᖏᓕᐅᕈᑎᖃᐃᓐᓇᐅᔭᕐᓯᒪᑎᓪᓗᒋᑦ ᐃᖃᓪᓕᐊᕐᕕᐅᔪᓐᓇᕐᑐᓂ ᖃᑦᓯᓂᒃ 
ᐃᖃᓗᒍᓐᓇᕐᑎᑕᐅᒋᐊᖅ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓱᒪᕗᑦ ᐋᖅᑭᒃᓱᐃᓯᒪᓂᒃᑯᑦ ᖃᑦᓯᓂᒃ 
ᐃᖃᓗᒍᓐᓇᕐᑐᒃᓴᐅᓂᕐᒧᑦ ᑲᑎᓪᓗᒋᑦ ᐅᓄᕐᓯᒋᐊᕐᓂᖏᒍᑦ 0A,ᒥ ᐊᒻᒪ 0B ᑲᔪᓯᖏᓐᓇᕐᑐᒃᓴᐅᓄᑦ, ᓲᕐᓗ 100%,ᓄᑦ 
ᐅᓄᕐᓯᒋᐊᕐᑎᑕᐅᒃᐸᑕ 0A,ᒥ ᓄᓇᕗᒻᒥ ᐊᒻᒪ 90%,ᒧᑦ ᐅᓄᕐᓯᒋᐊᕐᑕᐅᒃᐸᑕ  0B,ᒥ ᓄᓇᕗᒻᒧᑦ, ᐊᒥᐊᒃᑯᖏᑦ  10% ᓄᓇᕕᒻᒧᑦ. 
ᑕᒪᓐᓇ ᐊᔾᔨᒋᖏᑕᖓ ᐃᖃᓪᓕᐊᕈᓐᓇᕐᓂᐅᑉ ᐊᓯᖏᓐᓂ ᐅᑭᐅᕐᑕᕐᑐᒥ ᐃᒪᕐᓂ.  
 
ᐊᒻᒪ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᐃᓱᒪᔪᑦ ᐊᑐᓕᕐᑕᐅᖁᔨᓪᓗᑎᒃ ᐅᑯᓂᖓ: ᑖᑦᓱᒧᖓ 5%,ᒧᑦ ᐅᓄᕐᓯᒋᐊᕐᑎᑦᓯᓂᒃᑯᑦ 
0A/0B,ᓂᒃ ᑐᕐᐸᓐᓂᒃ ᑲᑎᓪᓗᒋᑦ 2021,ᒥ ᐊᒻᒪ 2022,ᒥ; ᑖᓐᓇ 50/50 ᐊᕕᓪᓗᓂᐅᒃ 0A,ᒧᑦ ᐊᒻᒪ 0B,ᒧᑦ; ᐊᒻᒪ ᓄᓇᕗᒻᒥ 
ᑐᓂᔭᐅᓗᑎᒃ 100%,ᖏᓐᓂᒃ ᐅᑯᓇᓐᖓᑦ 0A ᐊᒻᒪ 90% ᐅᕙᓐᖓᑦ 0B ᐅᓄᕐᓯᒋᐊᕐᑎᑕᐅᓂᖏᑎᒍᑦ. ᖃᐅᔨᒪᑎᑕᐅᓚᖓ 
ᐊᐱᖅᑯᑎᒃᓴᖃᕈᑦᓯ ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᑦ ᖃᓄᐃᓕᖓᓂᐊᓄᑦ ᑕᒪᒃᑯᓄᖓ ᐱᒻᒪᕆᐅᔪᓄᑦ.  
 
ᑎᑎᕋᖅᑐᖅ,  
 






